
GOUVÈNÈ CUOMO ANONSE KONSTWIKSYON DE PON SOU ROUTE 17 N NAN KONTE BROOME AP 

KÒMANSE 18 MAS 

 

Gouvènè Andrew M. Cuomo te anonse jodi a konstwiksyon pwojè $2.3 milyon pou ranplase tablye de 

pon sou State Route 17 nan Sanford, Konte Broome pral kòmanse 18 mas, antanke yon pati nan 

pwogram NY Works.  Pon yo asire sikilasyon sou Oquaga Lake Road ak Gulf Summit Road, epi pwojè a 

reyalize objektif Chofè Dabò Gouvènè Cuomo a pou garanti konstwiksyon an ap koze pi piti nwizans 

posib pou chofè yo.  

 

“Pwogram NY Works garanti Eta New York gen yon enfrastrikti san danje epi stab pou sipòte ekonomi 

nou an,” te deklare Gouvènè Cuomo. “Nan kad inisyativ Chofè Dabò nou an, konstriksyon sou pwojè a 

pral pwogrese nan yon fason ki bay mwens tèt chaje pou chofè kap vwayaje nan pi gran rejyon 

Binghamton lan, konsa nou ka fè travay la apidman ak efikasite.” 

 

Pon an asire sikilasyon Oquaga Lake Road epi kwaze Route 17 jis nan sid Vilaj Deposit. Anplis tabliye pon 

an, ray pon an pral ranplase tou. Strikti a pral fèmen pou sikilasyon, ankontan sikilasyon pyeton ak 

bisiklèt, pandan konstriksyon an. Fèmti a pral kòmanse 18 ma, epi travay la sipoze fini nan fen mwa me.  

 

Pandan fèmti a, sikilasyon an pral detounen sou Front Street/Old Route 17, apre sou Oquaga Lake Road 

nan bougad McClure, apre sou Golf Course Road, epi finalman tounen sou Oquaga Lake Road. Fèmti vwa 

yo sou State Route 17 ka bezwen fèt tanzantan.  

 

Pon an kap asire sikilasyon Gulf Summit Road kwaze Route 17 apwosikmativman de mil lwès 

Interchange 82. Anplis tabliye pon an, ray pon an pral ranplase tou. Pandan tabliye pon an ap ranplase, 

sikilasyon an pral kontinye sou sit la ak itilizasyon konstriksyon pwogresif, ki ranplase mwatye tabliye 

pon an alafwa pandan sikilasyon altènatif yon sèl vwa ap kontinye sou lòt mwatye a. Pral gen yon 

siyalizasyon tanporè kap kontwole sikilasyon an. Fèmti vwa yo sou State Route 17 ka bezwen fèt 

tanzantan. Travay sou pon sa sipoze fini nan sezon otòn. 

 

Komisyonè Depatman Transpò Eta New York (NYSDOT), Joan McDonald te di konsa, “Ranplase tabliye 

pon yo ogmante sekirite chofè epi amelyore deplasman nan yon entèchanjè enpòtan nan Southern Tier. 

Grasa pwogram NY Work inovan Gouvènè Cuomo a, nou pral wè anpil pwojè sekirite enpòtan reyalize 

ane sa, sa ki pral ede nou amelyore enfrastrikti nou, fasilite devlopman ekonomik epi kreye travay 

touswit nan tout Eta New York.” 

 

Plan pou pwojè sa te tabli antanke yon pati nan inisyative Chofè Dabò a, Gouvènè Cuomo te jere lane 

dènyè. Chofè Dabò mande pou Eta a revize gwo pwojè konstriksyon wout ak pon pou garanti travay la 

gen pi piti enpak posib sou itilizatè otowout. Pou pwojè sa yo te detèmine fèmti pon an ki asire 

sikilasyon Oquaga Lake Road tap pèmèt travay la fini epi deplasman retore pou chofè rapidman, pandan 

konstriksyon pwogresif te pi bon opsyon pou kon kap asire sikilasyon Gulf Summit Road. Li te esansyèl 

tou pou chofè sonje kondwi ak pridans sou pon sa ak anpil lòt otowout ak zòn konstriksyon pon yo pral 

gen pou yo kwaze sou wout yo pandan sezon konstriksyon kap vini an. 

 

Pwojè NY Works nan gwo rejyon Binghamton lan totalize $46.5 milyon epi te konsevwa pou apeprè 50 

mil pavman. Pwojè sa fè pati yon kontra $19.8 milyon pou ranplase tabliye pon sou 19 strikti nan konte 

Broome, Chenango, Delaware, Sullivan ak Tioga. Fim konstriksyon pou pwojè sa se Economy Paving Co, 

Inc. nan Cortland, Konte Cortland. 

 

NY Works fokis sou amelyorasyon eta pon yo pou yo pase de pa mal rive nan bon kondisyon pou yo ka 

lonje tan sèvis yo. Travay reyabilitasyon sa pral prezève enfrasktrikti eta epi pwoteje kont plis 

konstriksyon chè ak an pwofondè.  Sit pwojè konstriksyon nan zònn jeyografik nan yon sèl kontra pèmè 

DOT bese depans epi jwen òf pi ba.  

 

Senatè Tom Libous te di konsa, “Sekirite pon sou Route 17 enpòtan anpil pou mwen ak Mandan mwen yo. 

Se ekstraòdinè pou wè eta ap envesti nan enfrastrikti epi jan li dinamik sou reparasyon wout ak pon.” 

 

Manm asanble Clifford W. Crouch (R-Guilford) te di konsa, “Antretyen wout, pon ak otowout esansyèl 

pou kwasans kontini, sekirite ak devlopman Southern Tierla. Li esansyèI pou biznis ak vwayajè. Pwogram 

NY Work Gouvènè Cuomo a sipòte ekonomi nou an lè li bay amelyorasyon nesesè anpil sa yo nan 

enfrastrikti nou yo.  Mwen kontan wè yon efò ap fè pou ede pwosesis la vanse.” 

 

Chèf egzekiti Konte Broome Debra Preston te di konsa, “Reparasyon enfrastrikti ansyen nou yo 

primòdyal pou fòs nou antanke kominote. Mwen di bravo poutèt Gouvènè Cuomo te satisfèbezwen 

chofè isit nan Konte Broome, epi sila ki vwayaje nan bèl vale sa. Pwojè $2.3 milyon sa atravè Program 

New York Works pral ranplase de pon kap deteryore, pandan nap ran vwayaj atravè Konte Broome pi 

sekiritè ak pi konfòtab.  Mwen enpasyan pou kontinye travay ak Gouvènè Cuomo pandan nap ran 

enfrasstrikti nou yo pi solid.” 

 

Pou enfòmasyon sou vwayaj an tan reyèl, rele 511 ouben vizite www.511NY.org. 511NY se sous 

enfòmasyon sou sikilasyon ak vwayaj ofisyèl Eta New York.  Sitwèb ak aplikasyon mobil 511NY bay 

enfòmasyon gratis, 24 èdtan pa jou/7 jou pa semèn, sou sikilasyon machin ak transpò nan tan reyèl pou 

tout Eta New York. Li ofri tou yon planifikatè vwayaj nan transpò, afichaj kamera ak avètisman ak 

previzyon metewolojik. Nouvo fonksyon ki disponib nan — http://www.511ny.org — ap gen ladan lòt 

fonksyon aplikasyon aparèy mobil, tan pou kwazman sou pon ak fwontyè, nouvo notifikasyon nan paj-

dakèy la, ak yon entèfas ki pi fasil pou navige.  

